
ces terres, lefquelles n’ont iamais efté defcouuertes
du foleil. Son dire n’eft pas impertinent, ny fans
exemples: neantmoins on peut oppofer, que les mari-
niers, qui ne vont qu’a la cofte pour pefcher, & ne
defrichent aucunes terres, ny ne les habitent: non-
obftant fouuent tombent en ce mal, & fur tous les
Bretds. Car il femble que ce mal les va triant d’entre
tous les autres. Item, que nous, qui nous fommes bien
portés, comme i'ay dit, renuerfions neantmoins prou
de terres, & les euenttons, & i n’auons nous iamais
fceu que c’eftoit de ce mal, horfmis vn peu moy, qui
au fecdd hyuer, que i’y ay paffé deuins fort enfle auec
vne fieure, & alteratid incrovable: Mais i’eus touf-
iours les genciues, & leures entieres, & [16] mon mal
fe perdit en dix, ou douze iours. Ie croy bien, que
cela v feruoit de beaucoup, que noftre logis n’eftoit
point nouueau, & que tout eftant effarté a 1’entour
de noftre habitatio dés long té€ps, nous auions l'air
pur & libre. Et ¢’eft & mon aduis ce que Champlain
a principalement voulu dire.

I'en ay ouy d'autres, qui philofophoyent autre-
ment, & non fans Phyfique. Ceux-cy opinoyent, que
le demeurer acroupy pendant vn long, & fombre hy-
uer, tel qu’'eft celuy de Canada, auoit caufé ce mal
aux nouueaux habitans. Que de toutes les gens du
fieur de Monts, qui premierement hyuernerent a
Saincte Croix, onze feulement demeurerent en fanté.
C’eftoyent les chaffeurs, qui en gaillards compagnons
aimoyent mieux la picorée, que 'air du foyer; [17]
courir vn eftang, que de fe renuerfer pareffeufement
dans vn lict, de peftrir les neiges en abbattant le
gibier, que non pas de deuifer de Paris & de fes ro-
tiffeurs aupres du feu. Aufli de vray quad a nous



